
AZƏRBAYCAN  RESPUBLİKASININ 
NAZİRLƏR  KABİNETİ  

 
Q Ə R A R  

 
“Müfəssəl plan olmadığı və ya onun müddəti bitdiyi hallarda 
tikintiyə icazə verilməsi və ya məlumatlandırma icraatı 
məqsədləri üçün tikinti layihələrinin onların həyata 
keçiriləcəkləri ərazinin planlaşdırılması sənədlərinə (baş 
planlara və (və ya) ümumi planlara), habelə müfəssəl planın 
hazırlanması zamanı nəzərə alınan tələblərə uyğunluğunun 
müəyyənləşdirilməsi Qaydaları”nın təsdiq edilməsi haqqında” 
.......Azərbaycan Respublikası Nazirlər Kabinetinin 2015-ci il  
.......................12 yanvar tarixli 6 nömrəli Qərarında  
..............................dəyişiklik edilməsi barədə 
 
 

“Azərbaycan Respublikasının Şəhərsalma və Tikinti 
Məcəlləsinin təsdiq edilməsi, qüvvəyə minməsi və bununla bağlı 
hüquqi tənzimləmə haqqında” Azərbaycan Respublikasının 
Qanununda dəyişiklik edilməsi barədə” Azərbaycan Respublikasının 
2021-ci il 1 fevral tarixli 259-VIQD nömrəli Qanununun tətbiqi 
haqqında” Azərbaycan Respublikası Prezidentinin 2021-ci il 16 fevral 
tarixli 2508 nömrəli Sərəncamının 1-ci hissəsinin icrasını təmin 
etmək məqsədilə Azərbaycan Respublikasının Nazirlər Kabineti 
qərara alır:  

Azərbaycan Respublikası Nazirlər Kabinetinin 2015-ci il                     
12 yanvar tarixli 6 nömrəli Qərarı (Azərbaycan Respublikasının 
Qanunvericilik Toplusu, 2015, № 1, maddə 58, № 10, maddə 1210; 
2016, № 2 (II kitab), maddə 364; 2017, № 3, maddə 515; 2018, № 5, 
maddə 1138, № 8, maddə 1819; 2019, № 7, maddə 1358, № 12, 
maddə 2074; 2020, № 6, maddə 812, № 10, maddə 1297; 

Azərbaycan Respublikası Nazirlər Kabinetinin 2021-ci il 5 fevral 
tarixli 30 nömrəli Qərarı) ilə təsdiq edilmiş “Müfəssəl plan olmadığı 
və ya onun müddəti bitdiyi hallarda tikintiyə icazə verilməsi və ya 
məlumatlandırma icraatı məqsədləri üçün tikinti layihələrinin onların 
həyata keçiriləcəkləri ərazinin planlaşdırılması sənədlərinə (baş 
planlara və (və ya) ümumi planlara), habelə müfəssəl planın 
hazırlanması zamanı nəzərə alınan tələblərə uyğunluğunun 
müəyyənləşdirilməsi Qaydaları”nda aşağıdakı dəyişikliklər edilsin: 

1. 3.2-ci bəndə “digər şəhərlərin” sözlərindən sonra “, habelə 
Azərbaycan Respublikasının işğaldan azad edilmiş rayonlarının” 
sözləri əlavə edilsin. 

2. Aşağıdakı məzmunda 3.2-1-ci bənd əlavə edilsin: 
“3.2-1. Azərbaycan Respublikasının işğaldan azad edilmiş 

kənd ərazilərində vahid şəhərsalma əsaslandırılması üçün bu 
Qaydaların 2.3-cü bəndində göstərilən layihə tapşırığının 
Azərbaycan Respublikasının Dövlət Şəhərsalma və Arxitektura 
Komitəsi tərəfindən hazırlanmasına yol verilir. Bu hallarda 
şəhərsalma əsaslandırılması Azərbaycan Respublikası Dövlət 
Şəhərsalma və Arxitektura Komitəsinin sifarişi əsasında tərtib edilir. 
Həmin sənədlərin hazırlanması Azərbaycan Respublikasının 
Şəhərsalma və Tikinti Məcəlləsinin 24.2-ci maddəsinə uyğun olaraq 
dövlət vəsaiti hesabına maliyyələşdirilir.”. 

